
Tsimiondra Tomasy sy ny havany hafa tao aminy "La Rotonde" Besarety

  

Tamin’iny volana marsa 2016 lasa iny dia nivoaka an-gazety ny havan’i Mandignisoa, ilay tsy
hita maty, tsy hita velona, nilaza fa "tomponandraikitra izay minia mbola miresaka io raharahan'i
TOMPOKOLAHY Mandignisoa io" , ary ho voasazy izay
mbola miresaka momba iny raharaha mahavoarohirohy an’i Matthieu zanaky ny Filoha Hary
Rajaonarimampianina sy Claudia vadiny talohan’i Voahangy. Ka asa izay hanjo an’i Tsimiondra
Tomasy izay tsy iza fa dadatoan’ilay tovolahy tsy fantatra ny niafarany. Ary ireo fanambarana
ireo dia tsy iza fa i Jean Yrmand, izay hita ny anarany etsy ambany. Fa nisy inona ry itony a!?
Mazava fa nisy resaka volabe tao avy any amin'ny fitondrana, mba tsy ho lazaina hoe tany
amin'ny filoha mihitsy fa aza ny vahoaka no hivarotana saka beloha isaky ny mipoitra ny
masoandro.

Ka asa na nisy "zara-vilana" na nisy fahatsapana tao fa sady tsy ampy no tsy mety mihitsy
izany eo anatrehan'ny razana fa dia nanao valan-dresaka ho an’ny mpanao gazety, ny 05 Avrily
2016, tao aminy « La Rotonde » etsy Besarety mantsy i
Tsimiondra Tomasy. Tsy ho asiako resaka fa indro ireo taratasy mirakitra ny famelabelarany sy
nozaraina an’ny mpanao gazety rehetra nanatrika. N’inona n’inona izano tenenina dia mbola tsy
vita mihitsy akory ity, indrindra fa tsy afaka nilaza hoe taiza marina ny zanany tamin’io fotoana
io, ny filoha Rajaonarimampianina fa ain’olona no nanjavona ka tsy vitan’ny hoe 
« tsy mpanao magie izy ka tsy afaka sady eto no ary »
. Ka taiza marina ilay ETO? 

  

  

Ny marina amin'ireto taratasy manaraka ireto dia toa ho tohizin'ny fianakaviana ny fitoriana izay
nataony fa naato no ilay resaka "fampiantonana" ny raharaha... Ka asa aloha fa eto moa
matetika miova loko daholo izay jerena, nanomboka tamin'ity fitondrana
Hvm/Rajaonarimampianina ity izay hahenoina fizarana vola (
"mallettes"
) matetika loatra ihany koa...

  

Jeannot Ramambazafy – 06 Avrily 2016

  

***********************

